
"GAAN DAN HEEN…”

(Die weg vorentoe vir die Kerk)

”Gaan dan na al die nasies en maak die mense My dissipels:

… en leer hulle om alles te onderhou wat Ek julle beveel het.

En onthou:  Ek is by julle al die dae tot die voleinding van die wêreld.”

(Matteus 28:19-20)

Liewe Vriende in die Here

U het moontlik ons uitnodigingsbrief wat aan die einde van verlede jaar uitgestuur is, ontvang.  Ons 2003 Predikantekonferensie word beplan vir 3 - 6 Maart 2003, D.V.  Die Konferensie handel oor 'n baie belangrike tema, "GAAN DAN HEEN..."  (Die weg vorentoe vir die Kerk), en daar is kragtige sprekers wat tot dusver bevestig het dat hulle kom.  Sommige van die sprekers wat sal optree, is:

BIERI, Prof.Dr. Jean Baptiste
Professor in teologie te IBE in Lamorlaye, Parys


"DIE LEWE VAN DIE DISSIPEL"
BURGER, Dr Isak
President van die Apostoliese Geloofsending van Suid-Afrika


"GAAN HEEN, MET BEGRIP VAN DIE TYE EN SEISOENE"
BUYS, Prof Flip
Prinsipaal van Mukhanyo Teologiese Kollege in KwaNdebele & Buitengewone Professor in Sendingwetenskap aan die Potchefstroomse Universiteit vir CHO


"SENDING IN DIE VREES VAN DIE HERE"
CHAUKE, Eerw Joseph
Afrika Jeugevangelisasie


“RED WAT VERLORE GAAN”

ZAREMBA, Rev Piotr (Peter)
Senior pastoor van die Eerste Baptiste Kerk, in Poznan, Pole (dit is die vinnigs groeiende gemeente in die land); Bybelvertaler; Outeur; Direkteur van `In Touch Mission’ in Pole en van ‘n Bybelskool

(Hierdie is nie die volledige lys nie  -  ander sprekers en onderwerpe word nog bevestig.)

Daar is meer inligting oor en foto’s van die sprekers op ons webblad, www.kwasizabantu.com.  Die webblad sal voortdurend opgedateer word met inligting oor bykomende sprekers en onderwerpe (soos met alle konferensies kan daar dikwels selfs op die tippie nog veranderings plaasvind).

Die ouditorium te KwaSizabantu het meer as genoeg plek vir u en almal vir wie u ook wil uitnooi, hetsy mede-leraars, evangeliste, kerkraadslede of enige iemand anders in Christelike diens.  U deelname is belangrik en ons wil u vra om hierdie datums op u kalender te merk.  Die eerste diens begin Maandagaand 3 Maart om 19:30 en die finale sessie sluit Donderdag 6 Maart teen middagete af.  Dit word spesiaal so beplan sodat predikante oor die naweke by hulle eie gemeentes kan wees.

Antwoord asseblief so gou moontlik deur die antwoordkaartjie aan ons terug te stuur, of deur te skakel of 'n faks te stuur (die nommers is bo-aan hierdie briefhoof).  Verskaf asseblief die name van almal wat wil kom en spesifiseer of hulle egpare of enkelmans of -dames is.  'n Aanlyn-registrasie-opsie is ook geskep vir u gerief:  www.kwasizabantu.com
Verblyf en voedsel sal voorsien word.  Ons wil net vra dat u, as dit moontlik is, asseblief u eie beddegoed saambring.  Ons sal u ook behulpsaam wees met vervoer vanaf en weer terug na die Durbanse lughawe/stasie/buseindpunt.  Laat ons gerus weet wanneer ons u waar kan afhaal.

Vir verdere navrae kan u ook van ons e-posadres gebruik maak:

<ministersconference@kwasizabantu.com>

Ons sien daarna uit om van u te hoor.

In Sy liefde

______________

Eerw Erlo Stegen

Finale Herinnering aan 13de Predikantekonferenisie  3 - 6 Maart 2003











